
MALAILILE KUBAY]I

. Aumwi mubuzyo uubale zyiindi zyobilo kutegwa uteelelwe
bweelede.

. Ubone kuti aumwi mubuzyo wateelelwa kuli basicikolo boonse
kotanaya kumubuzyo uuccilila.

. Kwiina ciindi cibambidwe cakumana kulingula ooku, pele
kulakonzya kutola tuvwalu-vwalu tuli 60 (woola lyomwe).

. Weelede kulingula basicikolo antoomwe muzyibeela 1, 2, 3
a 4. Muzyibeela 5 a 6 kolingula basicikolo omwe-omwe.

. Mukulingula zyibeela 1, 2, 3 a 4 weelede kulemba
zyitondezyedwe mupepa lyasicikolo abboodi kutegwa
basicikolo kabakonzya kutobelezya bweelede.

MALAILILE KULI BASICIKOLO

Muli cakucita eeci tuyakusobana cisobano catuvwuumina, kubala
akulemba. Ndiyoomubuzya mibuzyo yeendelana azyintu
nzyetaambe alimwi anzyomutibale. Cakucita eeci tacikootola ciindi
cilamfwu pe. Bwiinguzi boonse mulalemba mumabbuku aanu.
Ndaboola ono nkeyaabubona kuti mwacita ceelede. Sena
mwalibambila?

Bayi babone masimpe kuti basicikolo balibambila kulemba.



CIBEELA 1: KUZYIBA TUVWUUMINA MBOTWAAMBWA
(PHONEMIC AWARENESS)

1.  Ambila basicikolo: Amulange anamba 1 abboodi. Ndilaamba
bbala. Sala akulemba kavwuumina kakumamanino mubbala
ndetaambe mubbuku lyako. Bbala ngu ‘bubi’.

0 a [

Bwiinguzi bweelede: /i/

2.  Ambila basicikolo: Amulange anamba 2 abboodi. Ndilaamba
kuvwuumina. Lemba bbala lijisi kavwuumina ako mubbuku
lyako. Kavwuumina nkaaka:/y/.

leka leya lela

Bwiinguzi bweelede: leya

3.  Ambila basicikolo: Amulange anamba 3 abboodi. Lemba
namba yabusena mpokabede kavwuumina /p/ mubbala
‘pula’.

1 2 3

Bwiinguzi bweelede: 1




4.  Ambila basicikolo: Amulange anamba 4 abboodi. Ndilabala
bbala abboodi. Lemba bbala eeli mubbuku lyako wamana
ulyaandaanye mutuvwuumina kubelesya tweengwe.

mebo

Bwiinguzi bweelede:/m/e/b/o/

CIBEELA 2: TUVWUUMINA (PHONICS)

5.  Ambila basicikolo: Amulange anamba 5 abboodi. Ndilabala
kabeela kabbala wamana ulembe bbala lijisi kabeela aka
mubbuku lyako. Kabeela ngu ‘ma’.

saka suma sina

Bwiinguzi bweelede: suma

6.  Ambila basicikolo: Amulange anamba 6 abboodi. Ndilabala
bbala lyomwe amabala apegwa. Lemba bbala ndetaambe
mubbuku lyako. Bbala ngu ‘nola’

pola sola nola

Bwiinguzi bweelede: nola



7.  Ambila basicikolo. Amulange anamba 7 abboodi. Ndilaamba
tubeela twabbala tobilo. Kojana bbala lijisi tubeela ootu
wamana ulilembe bbala eeli mubbuku lyako. Tubeela
twabbala ntootu: ‘ka’ ‘lu’

kopa tusu luka

Bwiinguzi bweelede: luka

8.  Ambila basicikolo: Amulange anamba 8 abboodi. Ndilabala
kabeela mubbala ndyoopegwa anamba 8. Enga keengwe
munselelo akabeela nketaambe. Kabeela nkaaka: ‘wa’

kawa

Bwiinguzi bweelede: kawa

9.  Ambila basicikolo: Amulange anamba 9 abboodi. Lemba
namba yamweelwe watubeela tuli mubbala eeli. Bbala
ngu‘sobana’

1 2 3

Bwiinguzi bweelede: 3



CIBEELA 3: MABALA (VOCABULARY)

10. Ambila basicikolo: Amulange anamba 10 abbood..
Ndilamutondezya cintu cimwi. Sala bbala lyaamba zyina
lyacintu eeci wamana ulilembe mubbuku lyako.
(Batondezye pepa)

tuvwu pepa ncoko

Bwiinguzi bweelede: pepa

11. Ambila basicikolo: Amulange anamba 11 abboodi. Ndilaamba
bbala. Sala akulemba bbala eeli mubunji kuzwa kumabala
apegwa abboodi wamana ulilembe mubbuku lyako. Bbala ngu
‘kana’

tusimbi bantu twana

Bwiinguzi bweelede: twana

12. Ambila basicikolo: Amulange anamba 12 abboodi. Lemba
bbala limaninzya bweelede kaambo kutobela nceticite. (Bayi
baseke).

Bayi

balaimba balalila balaseka

Bwiinguzi bweelede: balaseka




13. Ambila basicikolo: Amulange anamba 13 abboodi. Lemba
bbala lyomwe kumabala apegwa lyaamba cintu comwe
abbala ndetaambe. Bbala ngu ‘duda’.

kwela jata susa

Bwiinguzi bweelede: kwela

CIBEELA 4: KULEMBA (WRITING)

14. Ambila basicikolo: Amulange anamba 14 abboodi. Lemba
bbala ndetaambe mubbuku lyako. Bbala ngu ‘yoka’

Bwiinguzi bweelede: yoka

15. Ambila basicikolo: Amulange anamba 15 abboodi. Lemba
kaambo nketaambe mubbuku lyako. Kaambo nkaaka:
‘Mainza utilila cisyu’

CIBEELA 5: KUMVWISISISYA KUBALA (COMPREHENSION)

Ambila sicikolo: Langa acibalo. Bala cibalo cakupozya wamana
wiingule mibuzyo 16 a 17 njetikubuzye. Sala akulemba bwiinguzi
bweelede mubbuku lyako. (Sicikolo natana bala cakupozya, koba
masimpe kuti sicikolo wapegwa pepa lijisi cibalo).

CIBALO

Buumba ukkala munsi aamulundu.

Mulundu wiitwa kuti Lenga-lenga.

Kuli kalonga munsi-munsi aamulundu Lenga-lenga.

Aka kalonga kainda mumunzi ookwabo Buumba.




16. Buumba ukkala kuli?

atala amulundu munsi aamulundu | kule akalonga

Bwiinguzi bweelede : munsi aamulundu

17. Ndizyina nzi lyamulundu ngoobala mucibalo?

Buumba Lenga-lenga kalonga

Bwiinguzi bweelede: Lenga-lenga

CIBEELA 6: KUBALA BWEELEDE (FLUENCY)

18. Ambila sicikolo: Langa anamba 18. Bala bbala
ndetikutondezye linyina ncolyaamba.

yaze

19. Ambila sicikolo: Langa anamba 19. Bala bbala
ndetikutondezye.

zula

20. Ambila sicikolo: Langa anamba 20. Bala bweelede kaambo
kalembedwe.

Wamana kale kulemba cakucita kunanda.




